
Ed. 240. Frumvarp til laga [103. mál]
um heimild fyrir sveitarstjórnir til þess að innheimta með álagi skatta og gjöld til
sveitarsjóða, sem miðuð eru við fasteignamat.

(Lagt fyrir Alþingi á 78. löggjafarþingi, 1959.)

1. gr
Heimilt er sveitarstjórn, að fengnu samþykki ráðherra, að ákveða, að innheimta

skuli með allt að 100% álagi alla skatta og önnur gjöld, sem miðuð eru við gildandi
fasteignamat og renna eiga í sveitarsjóð, að vatnsskatti undanskildum.

2. gr.
Lög þessi öðlast þegar gildi.

Athugasemdir við lagafrumvarp þetta.
Þegar fjármálaráðuneytið hinn 1. maí 1957 staðfesti hið nýja fasteignamat

samkv. lögum nr. 33/]955, féllu úr gildi allar reglugerðir um fasteignaskatta, vatns-
skatta o. fl. svo og lög nr. 29/1952, um heimild til að innheimta ýmis gjöld með
400% álagi, sjá 2. mgr. 10. gr. laga nr. 33/1955. Flestar sveitarstjórnir voru ekki
við þessu búnar og höfðu ekki gætt þess að setja þá þegar nýjar reglugerðir um
gjöld þessi. Innheimta þessara gjalda var þvi viða án lagaheimildar á árinu 1957.
Til þess að bæta úr þessu voru lög nr. 95/1957 sett. Jafnframt var frestur til þess
að setja nýjar reglur um gjöld þessi framlengdur til 31. desember 1958, um leið
og sveitarstjórnum var til þess tíma heimilað að heimta gjöld þessi með sama hætti
og áður.

Nú hefur komið í ljós, að ýmis sveitarfélög, sem notað höfðu heimild laga nr.
29/1952 um 400% álagið að meira eða minna leyti, hafa fengið fasteignamatið svo
Jitið hækkað samkv. lögum nr. 33/1955, að skattar og gjöld til þeirra, sem við fast-
eignamatið eru miðuð, lækka stórlega frá því, sem verið hefur, samkv. lögum þeim
og reglugerðum, sem nú gilda, þó að heimildir til álagningar þessara gjalda séu að
fullu notaðar.

Það ber því brýna nauðsyn til að veita ráðherra með lögum heimild til að
jafna þarna metin lÍ þann hátt, sem gert er ráð fyrir í 1. gr. frumvarpsins.

Frumvarp þetta er flutt samkv. eindregnum óskum nokkurra sveitarstjórna.


